დეპარტამენტის შექმნისთვის საჭირო პროცედურები:
1. სამინისტროს შტატების რაოდენობის და სახელფასო ფონდის გაზრდა  მთავრობასთან შეთანხმების საფუძველზე;
2. დეპარტამენტის საშტატო ნუსხის შემუშავება :
- დეპარტამენტის თანამდებობების ხელფასების განსაზღვრა განხორციელდება ,,საჯარო დაწესებულებაში შრომის ანაზღაურების შესახებ“ საქართველოს კანონის შესაბამისად. თითოეულ თანამდებობას აქვს 10 სახელფასო კოეფიციენტი (დანართი N2), რაც იძლევა საშუალებას, რომ ერთი და იგივე რანგის თანამდებობას სხვადასხვა ხელფასი  განესაზღვროს თანამდებობების ფუნქციების, სამუშაო დატვირთვის და მოთხოვნების შესაბამისად. თუმცა,  პოზიციებს შორის დიდი სახელფასო განსხვავება არ არის სასურველი.
- თანამდებობების რანგები - რეკომენდირებულია, რომ თითოეულ სამმართველოში იყოს მინიმუმ ერთი პირველი კატეგორიის უფროსი სპეციალისტი, რომელიც სამმართველოს უფროსის არყოფნის შემთხვევაში შეასრულებს მის მოვალეობას. 
სამმართველოს თანამდებობების რანგების განსაზღვრისას გასათვალისწინებელია, რომ პროფესიული საჯარო მოხელეების თანამდებობათა დასახელებებისა და იერარქიულ რანგებში განაწილების წესის, შესაბამისი იერარქიული რანგისთვის მიკუთვნებული მოხელეთა თანამდებობების იერარქიული ჩამონათვალის განსაზღვრის შესახებ’’ საქართველოს მთავრობის 2017 წლის 26 აპრილის N215 დადგენილების (იხილეთ დანართი N3) შესაბამისად, თითოეული თანამდებობისთვის დადგენილია აუცილებელი მოთხოვნები, რომელსაც უნდა აკმაყოფილებდეს ამ თანამდებობაზე დასანიშნი კანდიდატი. კერძოდ:

ა) დეპარტამენტის უფროსი - უმაღლესი განათლება, სამუშაო გამოცდილება - სპეციალობით ან/და შესაბამის სფეროში/დარგში – 5 წელი, მათ შორის ხელმძღვანელობის – 2 წელი;
ბ) სამმართველოს უფროსი - უმაღლესი განათლება, სამუშაო გამოცდილება - სპეციალობით ან/და შესაბამის სფეროში/დარგში – 2 წელი;
გ) მე-3 რანგის პირველი კატეგორიის უფროსი სპეციალისტი - უმაღლესი განათლება, სამუშაო გამოცდილება - შესაბამის სფეროში/დარგში – 2 წელი;
დ) მე-3 რანგის მეორე კატეგორიის უფროსი სპეციალისტი - უმაღლესი განათლება, სამუშაო გამოცდილება - შესაბამის სფეროში/დარგში – 1 წელი;
ე) მე-3 რანგის მეორე კატეგორიის უფროსი სპეციალისტი - უმაღლესი განათლება, სამუშაო გამოცდილება - ზოგადი – 1 წელი;

აგრეთვე სამინისტროს  უფლება აქვს თითოეული თანამდებობისთვის კონკურსის წინ დაადგინოს დამატებითი საკვალიფიკაციო მოთხოვნები.

შესაბამისად, თუ წინასწარ ცნობილია დასანიშნი კანდიდატები, მათ შესაძლებლობებს უნდა მოერგოს თანამდებობების რანგებიც.

3. დეპარტამენტის თანამშრომლების დანიშვნა;

- საქართველოს კანონმდებლობის შესაბამისად, ახალი კანდიდატების დანიშვნა ან/და არსებული კანდიდატის რანგით მაღალ პოზიციაზე გადაყვანა ხორციელდება კონკურსის წესით, რაც გარკვეულ ვადებთან არის დაკავშირებული (საშუალოდ პროცედურა გრძელდება 1-2 თვე);

[bookmark: _GoBack]- თუ არსებული  სტურუქტურული ერთეული, თავისი თანამშრომლებით გადავა ახალ დეპარტამენტში, მაშინ თანამშრომლები თავისი არსებული თანამდებობრივი რანგებით უნდა გადავიდნენ, რომ ეს გადაყვანა განხორციელდეს უკონკურსოდ. თუმცა რანგების შენარჩუნებისას, შესაძლებელი იქნება ხელფასების მომატება;

4. რაც შეეხება წარმოდგენილ საშტატო ნუსხას, თითოეულ სამმართველოში სამმართველოს უფროსის გარდა, გათვალისწინებულია  ერთი მესამე რანგის პირველი კატეგორიის უფროსი სპეციალისტის შტატი და ორი მესამე რანგის მეორე კატეგორიის უფროსი სპეციალისტის შტატი განსხვავებული ხელფასებით (იხილეთ დანართი N1);









